Աշուն
Հովհաննես Թումանյան

Դեղնած դաշտերին
Իջել է աշուն,
Անտառը կրկին
Ներկել է նախշուն։
Պաղ-պաղ մեգի հետ
Փչում է քամին,
Քշում է տանում
Տերևը դեղին։
Տխուր հանդերից
Մարդ ու անասուն
Քաշվում են կամաց
Իրենց տունն ու բուն։
Հարցեր և առաջադրանքներ
1. Բանաստեղծության մեջ դաշտերը, անտառը, մեգը, տերևը, հանդերը ինչպիսի՞ն են:

Օրինակ՝  նախշուն  անտառ

                  
2. Բանաստեղծության ո՞ր հատվածում սառնություն, ցուրտ կա: Այդ տողերը որևէ գույնով նշի՛ր:
3. Քամու մասին պատմող հատվածը  քո սիրած գույնով նշի՛ր:
4. Այս շարքից աշնանը վերաբերող բառերն ու բառակապակցություններն ընդգծի՛ր:

Մանրահատիկ անձրև, ծաղկած ծառ, թխպոտ երկինք, շոգ, ձյունածածկ, տերևաթափ, մերկ անտառ, պաղ քամի, բուք ու բորան, ոսկեզօծ անտառ, ձնհալ:
